
 

Bugu ya u gudisa ya Capitec 
PAIA 

 

Ndivho  Kha vha vhale na zwi re ngomu izwi 

U bveledza mbonalonyangaredzi ya lushaka lwa rekhodo 
na mafhungo a iwe muṋe ane a vheiwa nga Capitec na u 
sumbedza maitele a u humbela u swikelela rekhodo idzi 
dza mafhungo a vhuṋe. 
 

Nyendedzi dza PAIA: https://inforegulator.org.za/paia-
guidelines/ 

Fomo dza PAIA: //inforegulator.org.za/paia-forms/ 

Bugu ya u gudisa ya Capitec PAIA – Adendamu ya A:  

https://www.capitecbank.co.za/privacy-centre/ 

Zwidodombedzwa zwa Vhukwamani zwa Capitec bank: 
https://www.capitecbank.co.za/contact-us/ 

Nḓivhadzo ya Tshidzumbe ya Capitec: 
https://www.capitecbank.co.za/privacy-centre/promotion-
of-access-to-information/ 

Fomo dza Tshumelo Ṱhoho dza Data: 
https://www.capitecbank.co.za/privacy-centre/data-
subject-servicing/ 

Komiti i tea U tendela Tshigwada tsha Kushumele kwa Kuvhusele kwa Data  

Thekhinolodzi na Kulangulele kwa Khohakhombo na u 

Ndambavhuḓifhinduleli 

 

Ḽiṅwalwa iḽi ndi ndaka ya ngelekanyo ya Capitec, na zwi re ngomu a zwi tei u bveledzwa hafhu kana u bviselwa 
khagala kha muthu wa vhuraru hu si na thendelano na vha Capitec. U shumisa huṅwe na huṅwe hu si na thendelo ho 
thivhelwa. 
  
Musi ho no shumiswa maṅwalwa u itela ndivho yao/dzavho, zwi tea u tshinyadzwa na zwenezwo. U kundelwa u 
tevhedza izwo zwi re afho nṱha zwi ḓo bveledza dziṅwe nyito. 

1. Mvulatswinga 

1.1 Capitec Bank Holdings Limited (“Capitec”) ndi khamphani ya nnyi na nnyi yo 

ṅwaliswaho kha vha Johannesburg Stock Exchange. Capitec yo ḓikumedzela kha 

Ndayotewa ya Riphabuḽiki ya Afrika Tshipembe (“Ndayotewa”) na u lwela u 

khwaṱhisedza uri pfanelo dza vhoṱhe dzi kha Mulayotibe wa Pfanelo na u tsireledzwa 

na u ṱhonifhiwa. Khethekanyo ya vhu 32 ya Ndayotewa i ṋekedza muṅwe na muṅwe 

pfanelo ya u swikelela mafhungo maṅwe na maṅwe o farwaho nga muṅwe muthu na 

u ṱoḓea u itela tsireledzo kana u nga shumiswa ha pfanelo dziṅwe na dziṅwe. Mulayo 

wa U ṱuṱuwedza U swikelela Mafhungo wa vhu 2 wa 2000 (PAIA) u ṋea maanḓa 

pfanelo ya ndayotewa ya u swikelela mafhungo. U ya nga ha khethekanyo ya vhu 51 

ya PAIA na khethekanyo ya vhu 17 ya Mulayo wa Tsireledzo ya Mafhungo a Iwe 

muṋe wa vhu 4 wa 2013 (POPIA); tshiimiswa tsha phuraivethe tshi lavhelelwa u ita 

bugu ya u gudisa ine ya sumbedza maitele oṱhe a shumiwaho nga fhasi ha 

vhuḓifhinduleli hatsho. 

1.2 Capitec ndi tshiimiswa tsha phuraivethe sa zwe zwa ṱalutshedzwa kha PAIA nahone 

tsho itwa Bugu ya u gudisa ya Capitec ya PAIA hu na u tevhedza ṱhoḓea dza PAIA na 

dza POPIA. Bugu ya u gudisa iyi yo itelwa u bveledzwa mvelele ya u vha khagala na 

vhuḓifhinduleli, hu u tikedza na u bveledza tshitshavha tshine vhathu vha Afrika 

Tshipembe vha vha na vhuswikeleli vhu pfadzaho kha mafhungo u itela u vha konisa 

u shumisa na u tsireledza pfanelo dzavho. 

1.3 Bugu ya u gudisa iyi i shuma kha Capitec na vhashumisani nayo vhoṱhe. 

2. Ndivho ya Bugu ya u gudisa ya Mafhungo 

Bugu ya u gudisa iyi yo itelwa u sumbedzisa tshaka dza rekhodo na mafhungo a iwe 

muṋe o farwaho nga vha Capitec na u sumbedza maitele a u humbela u swikelela 

rekhodo idzi na mafhungo a iwe muṋe, ṱhoḓea dza u swikelela khumbelo idzo, kathihi 

na mutheo wa u hana kana u haniwa ha zwiṅwe zwa khumbelo iyo nga vha Capitec. 

3. Zwidodombedzwa zwa Vhukwamani 

Khumbelo dzoṱhe dza u swikelela rekhodo u ya nga ha PAIA dzi tea u tou ṅwalwa na 

u livhiswa kha zwidodombedzwa zwa vhukwamani zwi re afho fhasi: 

3.1 Muofisiri wa Mafhungo na Mufarisa Muofisiri wa Mafhungo 

Muofisiri wa Mafhungo na Mufarisa Muofisiri wa Mafhungo vha nga kwamiwa kha 

zwidodombedzwa zwi re afha fhasi: 

Ḓiresi ya Poswo P O Box 12451, Die Boord, Stellenbosch, 7613 

Ḓiresi ya Vhudzulo 5 Neutron Road, Techno Park, Stellenbosch, 7600 

Nomboro ya Luṱingo (021) 809 5900 

Fekisi (021) 880 1130 

Imeiḽi InformationOfficer@capitecbank.co.za 

Webusaithi https://www.capitecbank.co.za/ 

3.2 Mafhungo nga u Angaredza 

Dzina ḽa Tshiimiswa 
tsha Phuraivethe 

Capitec Bank Limited 

Ḓiresi ya Poswo P O Box 12451, Die Boord, Stellenbosch, 7613 

Ḓiresi ya Vhudzulo 5 Neutron Road, Techno Park, Stellenbosch, 7600 

Luṱingo (021) 809 5900 

Fekisi (021) 880 1130 

Imeiḽi InformationOfficer@capitecbank.co.za 

4. Nyendedzi ya Mulangi wa Mafhungo kha 

kushumisele kwa PAIA 

Mulangi wa Mafhungo o dzudzanya Nyendedzi ya PAIA u ya nga ha Khethekanyo ya 

10 ya PAIA u itela u thusa u pfesesa uri vha shumisa hani pfanelo dzavho nga fhasi 

ha PAIA. Khophi ya Nyendedzi nga nyambo dzoṱhe dza tshiofisi i nga wanala u bva 

kha Mulangi wa Mafhungo (https://inforegulator.org.za/paia-guidelines/). 

Kha vha dalele 

webusaithi 

https://inforegulator.org.za/ 

Ḓiresi ya Poswo P.O Box 31533, Braamfontein, Johannesburg, 2017 

Ḓiresi ya Vhudzulo The Information Regulator (South Africa)  

JD House 27 Stiemens Street Braamfontein Johannesburg 2001 

Nomboro ya 

luṱingo 

010 023 5200 

Imeiḽi enquiries@inforegulator.org.za – u humbela nyendedzi 

PAIAComplaints@inforegulator.org.za – arali khumbelo yavho ya PAIA ya 

haniwa kana vha sa fhindulwe nga vha Capitec u itela u swikelela rekhodo 

dzavho vha nga shumisa ḓiresi iyi vha ḓisa mbilaelo. 

mailto:InformationOfficer@capitecbank.co.za
https://www.capitecbank.co.za/
mailto:InformationOfficer@capitecbank.co.za
mailto:enquiries@inforegulator.org.za
mailto:PAIAComplaints@inforegulator.org.za

5. Khethekanyo dza Rekhodo dza Capitec dzine dza 

wanala u itela Nnyi na Nnyi kana dzine dza nga 

Humbelwa nga nnḓa ha PAIA 

Khethekanyo 

ya rekhodo 

Tshaka dza Rekhodo  Dzi wanalaho 

kha 

Webusaithi 

Zwi wanala 

hu na 

khumbelo 

(hu si nga 

fhasi ha 

PAIA) 

Mbambadzo Fuḽaya dza Zwibveledzwa (global one, 

khiredithi, u vhulunga, u thiransekitha, 

ndindakhombo, mbadelo dza fuḽaya dza u 

thiransekitha, Athikili dza Pfunzo ya zwa 

Masheleni) 

√  

Murengi Fomo na maṅwalwa (debithioda, 

thengiselano dza mashangoḓavha, 

maṅwalwa a CSI, maṅwalwa a mbilo dza 

ndindakhombo ya tshikolodo dzo 

fhambanaho, pulane dza mbulungo, 

maṅwalwa, mutakalo wa masheleni, u rumela 

masheleni, u bannga nga luṱingothendeleki, 

FOREX: Fomo ya Mbadelo ya Tshelede yo 

Salaho nga Luthihi, na Ndaela yo Imaho na 

Fomo ya ndindakhombo, Fomo ya Tshumiso 

ya Ndango ya Thengiselano; Burotsha ya 

Mbadelo ya Ndango ya Thengiselano) 

√  

Fomo dza Bindu dza Bannga (Fomo dza u 

Vula Akhaunthu dzo Fhambanaho, Fomo dza 

Khumbelo, Thasukulo dza Zwiimiswa, 

Thendelano dzo Fhambanaho, Fomo dza 

Miano na Khwaṱhisedzo: Fomo dza 

Khwaṱhisedzo: Thendelano dza Zwikolodo 

dzo Fhambaaho: Thendelano dza Mbadelo 

dza Zwitolomennde, Fomo dza Khwaṱhisedzo 

dza Ndindakhombo; Ndaela dza Debithi; 

Ndaela dzi re Hone; Mafhungo a Vharengi o 

Fhambanaho Fomo dza Tshanduko) FOREX: 

(Bindi la Capitec na Ndaela Dzi re Hone; 

Miano ya Nnḓa ha Mikano; Miano ya Nnḓa ha 

Mikano na Pfukiselo dza Masheleni dza 

Ndaela dza nga Ngomu; Thendelano dza 

Thengiselano dza Nnḓa; Khonṱhiraka ya u 

Renga/u Rengisa Thengiselano phanḓa) 

 √ 

Fomo dza Wiḽi na dza Ndaka ya Mufu: 

Nḓivhadzo ya Lufu: U vhiga Ndaka ya Mufu: 

Mafhungo nga ha Muḽaifa; Mutevhe na 

Mbudzisombekanywa: Maitele a Ndaulo 

√  

Khethekanyo 

ya rekhodo 

Tshaka dza Rekhodo  Dzi wanalaho 

kha 

Webusaithi 

Zwi wanala 

hu na 

khumbelo 

(hu si nga 

fhasi ha 

PAIA) 

Fomo dza Tshumelo: Fomo ya Khumbelo na 

Thendelano ya Tshumelo; Zwitatamennde 

zwa Tshumelo 

  

Mbekanyamaitele (Mbekanyamaitele 

Ndangulo ya Khuḓano ya Madzangalelo 

FAIS; Nḓivhadzo ya Tshidzumbe) 

√  

Nyendedzi (Nga ha uri vha ṱanganedza hani 

mbadelo dza mashangoḓavha) 

√  

Vhathu vha 

vhuraru 

 

Manyuwaḽa wa PAIA √  

Vhuḓifari ha Muṋetshedza Tshumelo √  

Mutevhe wa Vhathu vha vhuraru √  

Zwa theo ya 

mulayo 

Mulayo wa Maga a Mutheo a Mushumoni, 

Mulayo wa Ndinganyiso Mushumoni, Mulayo 

wa Tshumelo dza Vhukati na Ngeletshedzo 

dza zwa Masheleni; Mulayo wa Mutakalo 

Mushumoni na Tsireledzo 

 √ 

Zwa masheleni 

a Bindu 

Mvelelo dzi Songo Ṱoliwa dza Capitec Bank 

Holdings Limited kathihi na muvhigo wa 

ṅwaha nga ṅwaha 

√  

Khanḓiso dza 

Midia 

Athikili dza Midia dza Capitec dzo 

fhambanaho 

√  

Tshibveledzwa 

tsha Capitec 

Connect  

Thendelonzwiwa ya Mushumisi, Khoudu ya 

Vhuḓifari 

√  

Ṱhanziela Ṱhanziela ya u Ḓiṅwalisa sa 

Muṋetshedzatshumelo ya Tshikolodo wa 

NCR, Ṱhanziela ya Muṋetshedzatshumelo ya 

zwa Masheleni (FSB); Ṱhanziela ya Mbaledza 

 √ 

 

6. Rekhodo dzi re hone u ya nga ha Theo ya Mulayo 

iṅwe na iṅwe 

Ṱhalutshedzo ya rekhodo dza Capitec dzine da vha hone u ya nga ha dziṅwe theo 

dza mulayo, zwo dzheniswa afha kha Bugu ya u gudisa ya PAIA yo swaiwaho – 

Adendamu A. khethekanyo idzi dza rekhodo a dzo ngo fhelela nahone dzi nga kha ḓi 

shanduka. Arali vha humbela u swikelela rekhodo idzi, a ri tendeli khumbelo yavho na 

zwenezwo, fhedzi ri ḓo i ela u ya nga ha mbetshelwa dza PAIA, dziṅwe ṱhoḓea dza 

mulayo na mbekanyamaitele dzashu. 

7. Tshaka dza Rekhodo u ya nga Thero ya Capitec  

Thebuḽu yo ṋekedzwaho afho fhasi i sumbedza Thero dzine tshiimiswa tsha vha na 

rekhodo nadzo na khethekanyo ya rekhodo dza Capitec. 

Thero dzine 

tshiimiswa tsha vha 

na rekhodo nadzo 

Khethekanyo dza rekhodo 

Rekhodo dza 

Vhashumi 

Rekhodo dza iwe muṋe dzi ṋekedzwaho nga vhashumi vha 

tshifhinganyana, vha muṅwe musi na vhane vha tama u vha vhashumi, 

vhorakhonṱhiraka; Rekhodo dzi ṋekedzwaho nga muthu wa vhuraru 

maelana na vhashumi; Maga a kushumele na rekhodo dzi elanaho na 

vhashumi-khonṱhiraka na zwi elanaho na mulayo; Rekhodo dza u elwa 

ha nga ngomu na dziṅwe rekhodo dza nga ngomu, Vhukwamani vhu 

elanaho na vhashumi; Shedulu dza vhugudisi na matheriaḽa,. 

Rekhodo dza 

vharengi 

Mafhungo a Iwe Muṋe: Hezwi zwi katela zwidodombedzwa nga ha 
murengi wa Capitec zwi nga ho sad zina, datumu ya mabebo, ḓiresi, 
zwidodombedzwa zwa vhukwamani, nomboro ndaula ( nomboro ya 
bungundaula ya Afrika Tshipembe kana nomboro ya phasipoto, vhuimo 
ha mbingano, mushumo 
Mafhungo nga ha Masheleni: Zwidodombedzwa nga ha murengi wa 
Capitec: vhuimo ha masheleni, hu tshi katelwa mbuelom ndaka, 
khwalwa, ḓivhazwakale ya zwikolodo, , zwo salaho khakhaunthu, 
ḓivhazwakale ya thiransekisheni, na u tea u wana tshikolodo. 
Mafhungo a Thiransekisheni: Rekhodo dza vharengi vhashu na nyito 
dza u bannga, dzi nga ho sa diphosithi, u bvisa tshelede nga kha 
akhaunthu dzavho. 
Mafhungo a KYC (Kha vha Ḓivhe Pfanelo Dzavho): Maṅwe maṅwalwa 
kana khwaṱhisedzo dza data dzi ṱoḓeaho nga bannga u itela u tevhedza 
maga, a nga ho sa vhuṱanzi ha vhuṋe, vhuṱanzi ha ḓiresi na manwe 
maṅwalwa a tikedzaho. 
Mafhungo a Phurofaili ya Khombo: Hezwi zwi katela ndingo dzi itwaho 
nga Capitec mayelana an leveḽe ya khombo zwo ḓisendeka nga vhuḓifari 
ha masheleni, ḓivhazwakale ya tshikolodo na zwiṅwe. Mafhungo aya a 
thusa Capitec u vhona ḽeveḽe ya khomboi elanaho na u ṋekedza 
tshumelo na zwibveledzwa zwa masheleni kha murengo oi imaho ngauri. 
Rekhodo dza Vhudavhidzani na Vhukwamani: Vhukwamani vhuṅwe 

na vhuṅwe, mbudziso, mbilaelo kana vhudavhidzani vhukati ha Capitec 

na murengo hu tshi katelwa mbilaelo kana ṱhingo kathihi na imeiḽi, ṱhingo 

kana muṱangani. 

Rekhodo dza 

tshiimiswa tsha 

phuraivethe 

Rekhodo dza zwa masheleni; Rekhodo dza kushumele; Dathabeisi; 

Thekhinoḽodzhi ya Mafhungo; Rekhodo dza mbambadzo; Vhukwamani 

ha nga ngomu; Rekhodo dza zwibveledzwa; Rekhodo dza mulayo; 

Mbekanyamaitele na Maitele a nga ngomu; Rekhodo dzi elanaho na 

vhufaragwama; Vhutsireledzi na Ndinganyiso; Rekhodo dzi farwaho nga 

vhashumi vha Capitec. 

Dziṅwe rekhodo Rekhodo dza vhashumi, vharengi kana tshiimiswa tsha phuraivethe dzi 

re vhaṅwe vhathu, hu si idzo dzi re na vha Capitec, Rekhodo dzo 

farwaho nga Capitec dzi elanaho na vhaṅwe vhathu, hu tshi katelwa 

rekhodo dza masheleni, vhukwamani, rekhodo dza khonṱhiraka dzo 

ṋekedzwaho nga vhaṅwe vhathu, na rekhodo dza vhathu vha vhuraru 

Thero dzine 

tshiimiswa tsha vha 

na rekhodo nadzo 

Khethekanyo dza rekhodo 

dzo ṋekedzwaho nga ha vhorakhonṱhiraka/vhaṋetshedzatshumelo na 

zwiṅwe. Capitec i nga vha na rekhodo dzi elanaho na vhaṅwe vhathu, hu 

tshi katelwa vho rakhonṱhiraka, vhaṋetshedzatshumelo, khamphani dza 

thikhedzo/dzi shumisanaho nayo, khamphani dza bindu ṱhanganelano, 

vhaṋetshedzatshumelo na vhaṅwe. Avho vhaṅwe vhathu vha nga vha na 

rekhodo dzine dza nga vha dza Capitec. 

8. Khethekanyo dza Rekhodo dzine dza Wanala lwa 

Othomethiki 

Rekhodo dzoṱhe dzi elanaho na vhushaka ha murengi ene muṋe na Capitec dzi a 

wanala lwa othomethiki kha murengi kana Muhumbeli nga ene muṋe, hu si na u 

humbela rekhodo idzi u ya nga ha PAIA, musi ho wanala vhuṱanzi ha vhukuma ha 

vhuṋe kana ha khwaṱhisedzo ha Muhumbeli. Rekhodo idzi dzi katela maṅwalo a u 

fhedza u badela, u ṋekedzwa ha zwikolodo (hu tshi katelwa khumbelo dza 

akhaunthu), zwibveledzwa zwa ndindakhombo zwo farwaho u ya nga mamaga na 

milayo, zwitatamennde zwa akhaunthu kana zwitatamennde zwa u bannga na 

zwiṅwe. Hedzi rekhodo dzi wanala nga u kwama vha Ndondolo ya Murengi ya 

Capitec kana u dalela Davhi ḽa Capitec. Zwidodombedzwa zwa vhukwamani zwi nga 

wanala kha: https://www.capitecbank.co.za/contact-us/ 

9. U shumiwa ha Mafhungo a Iwe muṋe 

Muano wa Capitec kha u shumiwa ha mafhungo a iwe muṋe u nga wanala kha 

Nḓivhadzo ya Tshidzumbe ya Capitec ine ya wanala kha: 

https://www.capitecbank.co.za/privacy-centre/privacy-notice/ 

Khumbelo iṅwe na iṅwe ya mafhungo ane a vha tshipiḓa tsha data i ḓo livhana na u 

shumiswa ha pfanelo u ya nga ha POPIA, nahone a i nga shumiwi u aya nga ha 

PAIA. Kha vha sedze kha https://www.capitecbank.co.za/privacy-centre/data-subject-

servicing/ u itela u ḓisa khumbelo. 

10. U swikelela Rekhodo dzo Farwaho nga vha Capitec  

10.1 Rekhodo dzo farwaho nga vha Capitec dzi nga swikelelwa nga khumbelo luthihi 

fhedzi musi ho no swikelelwa ṱhoḓea dza mutheo dza u dzi swikelela.  

10.2 Muhumbeli ndi muthu muṅwe na muṅwe ane a khou ita khumbelo ya mafhungo na 

Capitec nahone are nao. Hu na tshaka mbili dza vhahumbeli: muhumbeli wa iwe 

muṋe na muṅwe muhumbeli. 

10.2.1 Muhumbeli wa iwe muṋe ndi muhumbeli ane a khou ṱoḓa u swikelela rekhodo dzawe 

nga ene muṋe. Capitec i ḓo tou ḓithauba u ṋekedza mafhungo o humbelwaho kana u 

ṋekedza vhuswikeleli kha rekhodo dzine dza elana na mafhungo a muhumbeli, musi 

https://www.capitecbank.co.za/contact-us/
https://www.capitecbank.co.za/privacy-centre/privacy-notice/
https://www.capitecbank.co.za/privacy-centre/data-subject-servicing/
https://www.capitecbank.co.za/privacy-centre/data-subject-servicing/

ho no khwaṱhisedzwa muhumbeli u ya nga maitele o teaho, sa tsumbo, PAIA vs 

POPIA vs rekhodo dzine dza dzula dzi hone. 

10.2.2 Vhaṅwe vhahumbeli vha a tea u swikelela mafhungo nga ha vhathu vha vhuraru. 

Capitec a i kombetshedzei u ḓithauba u ṋekedza vhuswikeleli. Muhumbeli u tea u 

swikelela ṱhoḓea dza mutheo u itea u swikelela mafhungo u ya nga PAIA. Mbadelo yo 

randelwaho ya u bveledza hafhu mafhungo i ḓo badeliswa arali zwi tshi ṱoḓea. 

Mabammbiri a vhuṋe one na vhuṱanzi ha vhuimo. Capitec i ḓo ṋekedza fhedzi 

rekhodo kha muhumbueli nga murahu ha u sedzulusa tshoṱhe na u wana thendelo u 

bva kha muṋe wa data ane a vha muṋe wa mafhungo ayo. 

11. Kuitele kwa Khumbelo 

11.1 Muhumbeli u tea u tevhedza ṱhoḓea dzoṱhe dzi konadzeaho dzi re kha PAIA maelana 

na khumbelo ya u swikelela rekhodo.  

11.2 Muhumbeli u tea u ḓadza fomo yo randelwaho (Fomo ya 02) sa zwine zwa wanala 

kha webusaithi ya Mulangi wa Mafhungo (https://inforegulator.org.za/paia-forms/). 

Phanḓa ha khumbelo ya PAIA i tshi itwa. Dziṅwe vesheni dza fomo dzi ḓo haniwa. 

11.3 Fomo yo ḓadziwaho kathihi na mbadelo ya khumbelo na diphosithi, arali i hone, zwi 

tea u rumelwa kha Muofisiri wa Mafhungo kha ḓiresi ya fhethu kana ya poswo, fekisi, 

imeiḽi sa zwe zwa ṋekedzwa kha khethekanyo ya 3 kha ḽiṅwalwa iḽi.  

11.4 Fomo yo randelwaho (Fomo ya 02) i tea u ḓadzwa i na zwidodombedzwa zwo 

linganaho na maṅwalwa a thikhedzo na a vhuṋe o linganaho u itela u konisa uri 

Muofisiri wa Mafhungo a kone u zwi ḓivha: 

11.4.1 Rekhodo dzo humbelwaho. 

11.4.2 Vhuṋe ha muhumbeli. 

11.4.3 Hune ha vha hu zhendedzi ḽi humbelaho ḽa vha ḽi khou humbelela muthu, vhuṋe ha 

zhendedzi na vhuṱanzi ha vhuimo (sa tsumbo maamḓa a u vha ramilayp kana 

maṅwalo afhi na afhio a khonṱhiraka). 

11.4.4 Hu ṱoḓea lushaka lufhio lwa u swikelela arali khumbelo yo ṋekedzwa. 

11.4.5 Ḓiresi ya poswo, ya vhudzulo kana fekisi ya muhumbeli. 

11.5 Muhumbeli u tea u bula uri u ṱoḓa mafhungo u itela u a shumisa kha u bveledza 

pfanelo kana u tsireledza pfanelo, na u bula lushaka lwa pfanelo ine ya ṱoḓa u itwa 

kana u tsireledzwa. Nṱhani ha izwo, muhumbeli u tea u bula zwi khagala uri ndi ngani 

rekhodo itshi khou shumiswa u tsireledza kha pfanelo iyo. 

11.6 Capitec i ḓo shumana na khumbelo kha maḓuvha a 30 musi ho no khwaṱhisedzwa 

zwavhuḓi muhumbeli kana muthu wa vhuraru, arali muhumbeli o bula mbuno dzo 

khetheaho dzine dza fusha Muofisiri wa Mafhungo nahone nyimele dzi sa thivheli uri 

hu tevhedzwe zwifhinga izwo zwo bulwaho afha. 

11.7 Muhumbeli u ḓo ḓivhadzwa uri u swikelela ho ṋekedzwa na kana ho haniwa. Arali 

nṱhani ha izwo muhumbeli a tshi tea u ṋekedzwa dziṅwe mbuno, muhumbeli u tea u 

zwi ita na nga nḓila ine zwidodombedzwa zwa ṱoḓea ngayo.  

https://inforegulator.org.za/paia-forms/

11.8 Arali hu khou humbelelwa muṅwe muthu, muhumbeli u tea u ḓisa vhuṱanzi e kha 

vhuimo ha muhumbeli nahone a swikelela zwoṱhe zwi fushaho lu pfadzaho kha 

Muofisiri wa Mafhungo.  

11.9 Arali muhumbeli a sa koni u ḓadza fomo yo randelwaho ngauri ha koni u ṅwala kana 

ndi muholefhali uyo muthu a nga ita khumbelo nga u tou amba na vha Ndondolo ya 

Vharengi vha Capitec, vhane vha nga mu ḓadzela fomo hune nga murahu khophi ya 

fomo yo ḓadziwaho u ḓo ṋekedzwa Muhumbeli. 

11.10 Muhumbeli u tea u badela mbadelo phanda ha musi hu tshi shumiwa khumbelo, arali 

zwi tshi ṱoḓea.  

12. Zwiitisi zwa u haniwa ha u swikelela rekhodo 

PAIA ndima ya 4 i ṋekedza nyimele dzine nga kha dzo khumbelo ya u swikelela 

rekhodo i nga/ ya tea u haniwa nga vha Capitec, hu tshi katelwa: 

12.1 Ndaela ya tsireledzo ya tshiphiri tsha muthu wa vhuraru ane a vha muthu wa mupo, 

ane a nga katela u bvisela khagala hu sa pfadzi ha mafhungo a iwe muṋe a uyo 

muthu wa mupo. 

12.2 Ndaela ya tsireledzo ya zwa vhubindudzi ha mafhungo kha muthu wa vhuraru, kana 

rekhodo dzi re na: 

12.2.1 zwiphiri zwa bindu kha muthu wa vhuraru. 

12.2.2 mafhungo a masheleni, a bindu, a saintsi na a thekhinikhala ane u bvisela khagala 

one zwa nga vha nga tshinyalelo kha madzangalelo a masheleni kana a bindu kha 

muthu wa vhuraru. 

12.2.3 mafhungo o bviselwaho khagala lwa tshiphiri nga muthu wa vhuraru kha Capitec, arali 

u bvisela khagala zwi tshi nga vhea muthu wa vhuraru kha vhuimo vhu si havhuḓi ha 

nyambedzano kana muṱaṱisano wa bindu. 

12.3 Ndaela ya tsireledzo ya mafhungo a tshiphiri tsha 

muthu wa vhuraru arali zwo tsireledzwa u ya nga ha thendelano 

iṅwe na iṅwe. 

12.4 Ndaela ya tsireledzo ya tsireledzo ya vhathu na tsireledzo ya ndaka. 

12.5 Ndaela ya tsireledzo ya rekhodo dzine dza nga dzhiiwa sa vhuṱalu kha maitele a 

mulayo. 

12.6 nyito dza vhubindudzi dza Capitec, dzine dza nga katela: 

12.6.1 zwiphiri wa thengiselano zwa Capitec. 

12.6.2 mafhungo a masheleni, vhubindudzi, saintsi kana a thekhinikhala ane u a bvisela 

khagala zwa nga vhanga tshinyalelo kha madzangalelo a bindu kana a masheleni a 

Capitec. 

12.6.3 Mafhungo ane, arali o bviselwa khagala a nga vhea Capitec kha vhuimo vhu si 

havhuḓi ha nyambedzano kana muṱaṱisano wa zwa vhubindudzi. 

12.6.4 phurogireme ya khomphiyutha ine ya vha ya Capitec, nahone yo tsireledzwaho nga 

nzivhanyedziselo. 

12.6.5 Mafhungo a ṱhoḓisiso a Capitec kana muthu wa vhuraru hune u a bvisela khagala zwi 

ṱana na vhuṋe ha Capitec, muṱoḓisisi kana mafhungo ane a khou ṱoḓisiswa nahone a 

nga vhea ṱhoḓisiso kha vhuimo vhu si havhuḓi na kathihi. 

13. Thasululo ḽi re Hone kha u Haniwa ha Khumbelo ya 

Mafhungo 

13.1 Thasululo a nga ngomu 

Muhumbeli ane khumbelo yawe ya PAIA ya u swikelela mafhungo yo haniwa a nga 

dzhenisa khumbelo ya khaṱhululo ya nga ngomu kha Capitec. Khaṱhululo dza nga 

ngomu dzi tea u ḓiswa nga u tou ṅwala kha Muhasho wa zwa u Tevhedza nga kha 

imeiḽi ya Compliance@capitecbank.co.za. Khaṱhululo ya nga ngomu i tea u 

dzheniswa hu sa athu fhela maḓuvha a 60 nga murahu ha u haniwa ha khumbelo. 

Muhasho wa zwa u Tevhedza u ḓo ṱoḓisisa zwiitisi zwa u haniwa na u sedzulusa 

tsheo yo dzhiiwaho nga Muofisiri wa zwa Mafhungo. Muhasho wa zwa u Tevhedza u 

na maḓuvha a 15 ane nga khao wa tea u ṱoḓisisa khaṱhululo. Phindulo i ḓo ṋekedzwa 

kha muhumbeli wa khaṱhululo hu sa athu fhela maḓuvha a 15. 

Muhumbeli a songo fushea nga u haniwa u ṋetshedza mafhungo kha ḽiga ḽa 

khaṱhululo, ri ḓo shumisa thasululo ya nnḓa nga hune vha kona ngaho na uri vha ḓo 

hwala vhuḓifhinduleli ha mbadelo dzoṱhe dzi elanaho.  

13.2 Thasululo ya nga nnḓa 

Muhumbeli a songo fushea nga u hana ha Muofisiri wa Mafhungo u bvisela khagala 

mafhungo, a nga ri musi o ḓivhadzwa tsheo kha maḓuvha a 30, a shumisa nḓila dzi 

tevhelaho 

13.2.1 U dzhenisa mbilaelo kha Mulanga Mafhungo nga u ḓadza Fomo dzo randelwaho dza 

PAIA Fomo ya 5 u bva kha webusaithi ya Mulanguli na u rumela kha 

PAIAComplaints@inforegulator.org.za. 

13.2.2 Vha ite khumbelo ire kha vhupo honoho u itela thela thuso, hu na ndivho ya PAIA. 

14. Mbadelo 

Mbadelo na tshivhumbeo tsha mbadelo Maelana a Zwiimiswa zwa Phuraivethe zwo 

bulwaho kha thebuḽu ire afho nṱha: 

Nomboro Ṱhalutshedzo Mbadelo 

1 Mbadelo ya khumbelo ine ya badelwa nga 

muhumbeli muṅwe na muṅwe 

R140.00 

2 Fothokhophi/khophi ya mutswu na mutshena 

yo phirinthiwaho kha siaṱari ḽa muelo wa A4 

R2.00 nga siaṱari kana tshipiḓa 

tsha hone 

3 Khophi yo phirinthiwaho ya siaṱari ḽa muelo wa 

A4 

R2.00 nga siaṱari kana tshipiḓa 

tsha hone. 

mailto:

Nomboro Ṱhalutshedzo Mbadelo 

4 Nga khophi kha phomphiyutha i kha tshivhumbeo tshi vhaleaho: 

Fuḽeshi ḓiraivi (ine ya nga ṋekedzwa nga 
muhumbeli) 

R40.00 

Khomphekithi disiki ine ya nga ṋekedzwa nga 
muhumbeli 

R40.00 

Khomphekithi disiki ine ya ṋekedzwa 
muhumbeli 

R60.00 

5 U itela u ṱhansikirabiwa wa zwifanyiso zwi 

vhonalaho kha siaṱari ḽa A4 

Tshumelo i tou tholelwa muthu 

wa nnḓa. zwi ḓo bva kha 

khothesheni ya 

Muṋetshedzatshumelo. 

6 Khophi ya zwifanyiso zwi vhonalaho Tshumelo i tou tholelwa muthu 

wa nnḓa. zwi ḓo bva kha 

khothesheni ya 

Muṋetshedzatshumelo. 

7 U ṱhiransikiraiba rekhodo ya u thetshelesa, nga 

siaṱari ḽa A4 

R24.00 

8 Khophi ya rekhodo i thetsheleswaho kha: 

Fuḽeshe ḓiraivi (yo diswaho nga muhumelo) R40.00 

Khomphekithi disiki ine ya nga ṋekedzwa nga 
muhumbeli 

R40.00 

Khomphekithi disiki ine ya nga ṋekedzwa nga 
muhumbeli 

R60.00 

9 U ṱoḓa na u lugisa rekhodo u itela u bvisela 
khagala awara iṅwe na iṅwe kana tshipiḓa tsha 
awara hu sa katelwi awara ya u thoma, zwine 
zwa ṱoḓea lu pfadzaho na ndugiselo 

R145.00  

U sa fhirisa mutengo woṱhe wa R435.00 

10 Diphosithi: arali zwi tshi fhira awara dza 6 Thihi tshararu tsha tshivhalo u 

yan ga u humbela zwo 

rekanywa u yan ga ha zwithu 

zwa 2 u swika 8. 

11 U posa, imeiḽi kana pfukiselo dziṅwe dza 

eḽekiṱhironiki 

Zwibviswa zwa vhukuma, 

zwiṅwe. 

14.1. Vha humbelwa u dzhiela nṱha mbadelo na tshivhumbeo tsha mbadelo zwi nga 

shanduka nga tshifhinga nahone mafhungo a zwenezwino a nga wanala kha 

Webusaithi ya Mulangi ya Mafhungo: nga kha https://inforegulator.org.za/information-

regulator-paia-manuals/. 

14.2. Muofisiri wa Mafhungo na /Mufarisa Muofisiri wa Mafhungo vha nga hana na rekhodo 

u ya nga tsheo yavho u swika muhumbeli a tshi badela mbadelo dzo teaho. 

15. Tsheo 

15.1 Capitec i ḓo, kha maḓuvha a 30 ho wanala khumbelo, dzhia tsheo ya uri vha fha kana 

u hana kana u ḓivhadza hu na mbuno, arali zwo tea. 

15.2 Maḓuvha a 30 ane khao Capitec ya tea u dzhia tsheo ya u nga fha kana u hana, a 

nga engedzwa u itela tshiṅwe tshifhinga fhedzi tshi sa fhiri maṅwe maḓuvha a 30, 

arali muhumbeli a khou ṱoḓa mafhungo o vhalaho kana khumbelo i tshi ṱoḓa u ṱoḓiwa 

hu hulwane ha mafhungo o fariwaho nga iṅwe ofisi ya Capitec nahone mafhungo a 

nga si wanale lu pfadzaho nga maḓuvha a 30 a u thoma kha tshikhala tsha maḓuvha 

a 30. Capitec i ḓo ḓivhadza muhumbeli nga u tou ṅwala arali ha nga vha na 

mafhungo a ṱoḓeaho. 

16. U wanala ha Bugu ya u gudisa 

16.1 Khophi ya Bugu ya u gudisa i a wanala kha:   

16.1.1  Nga kha webusaithi ya Capitec ya https://www.capitecbank.co.za/privacy-

centre/promotion-of-access-to-information/. 

16.1.2  Ofisi khulwane ya Capitec u itela vhuṱoli ha nnyi na nnyi musi wa tshifhinga tsho 

ḓoweleaho tsha mushumo. 

16.2 Bugu ya u gudisa iyi i nga ṋekedzwa nga huṅwe nga luambo lwa tshiofisi lwa Afrika 

Tshipembe musi hu na khumbelo. 

https://www.capitecbank.co.za/privacy-centre/promotion-of-access-to-information/
https://www.capitecbank.co.za/privacy-centre/promotion-of-access-to-information/

17. Aphendikisi ya A: Fomo ya 02: Khumbelo ya u 

swikelela rekhodo [Ndaulo ya 7] 

18. Aphendikisi ya B: Fomo ya 05: Fomo ya Mbilaelo 

[Ndaulo ya 10] 

